
Seduta ta’ nhar I-Erbgha 27 ta” Gunju, 2018.

Talba Nru: 431/2017PA

KnK Airconditioners Co Ltd
VS

Denniss Kalatsov u b’digriet tat-Tribunal moghti fid-9 ta” Jannar 2018 ordna I-
kjamata fil-kawza ta’ Oleg Limited

It-Tribunal,

Ra |-Avviz tat-Talba pprezentat fis-7 ta~ Settembru 2017 li permezz tieghu s-
socjeta” attrici ppremettiet li I-konvenut huwa debitur taghha fis-somma ta" teltt elef u
tmien mitt Ewro (€3,800) rapprezentanti bilan¢ fuq prezz ta™ airconditioners, washing
machines u fridges lilu mibjugha u kkonsenjati; u li ghalkemm il-konvenut gie nterpellat
diversi drabi biex ihallas |-ammont dovut, dan baga’ inadempjenti. Ghaldagstant, is-
soc¢jeta’ attrici talbet il-kundanna tal-konvenut biex ihallasha s-somma dovuta kif spejgat,

bl-ispejjez, u bl-imghax skond il-ligi sad-data tal-hlas effettiv.

Ra r-Risposta tal-konvenut i permezz taghha rrespinga kwalunkwe
responsabbilta ghall-ammont pretiz mis-socjeta” attrici billi ma tezisti ebda relazzjoni
bejnu u l-istess so¢jeta” attrici. Huwa ddikjara li, fir-rigward ta’ dan il-bejgh, huwa kien
semplicement inkarigat mix-xerrej Oleg Limited (C37252) biex jghin bl-installar tal-
merkanzija, u ghalhekk I-istess Oleg Limited hija responsabbli ghall-ammont pretiz, tant
li I-konvenut gatt ma hallas ammonti lis-so¢jeta” attrici, imma l-hlasijiet Kienu jsiru mir-

rapprezentant ta” Oleg Limited.

Ra d-dokument anness mar-Risposta tal-konvenut, senjatament affidavit ta” Oleg
Skylarov li ddikjara li I-hlas mitlub b’din il-kawza huwa dovut minn Oleg Limited u
mhux mill-konvenut, li tgabbad semplicement biex jghin fl-istallazzjoni tal-apparat

mixtri.t

Ra l-ordni tat-Tribunal moghti fid-9 ta” Jannar 2018 li bih ordna s-sejha f’din il-
kawza tal-kumpanija Oleg Limited.

Ra r-Risposta tas-socjeta” kjamata fil-kawza Oleg Limited, li permezz taghha
eccepiet li ser tiehu responsabbilta” ghad-dejn fis-somma ta” €3,800 li nkorra I-konvenut
Deniss Kalatsov f’siimha minghajr il-permess taghha. Minhabba f’dan, is-soc¢jeta’
kjamata fil-kawza rrigettat it-talba in kwantu diretta biex hija taghmel tajjeb ghall-

ispejjez kemm ta” din il-kawza, u anke ta" atti gudizzjarji ohra konnessi.

Ra li b’Nota pprezentata fid-29 ta” Mejju 2018, is-socjeta” attrici cediet it-talba

fil-mertu, pero” zammet ferm il-kap tal-ispejjez.

Ra li, f’dan ir-rigward, is-socjeta” kjamata fil-kawza Oleg Limited ipprezentat
nota bil-ftehim milhuq bejn il-partijiet li jghid li s-so¢jeta” attrici rceviet il-hlas mitlub
b’din il-kawza, flimkien mal-ispejjez tal-mandat u tal-kunsinnatarju, minghand Oleg

Limited, ‘ghas-saldu ta’ kull pretensjoni oZira li KnK Airconditioners jista™ jkollha kontra
Oleg Limited 2

Ikkunsidra li:

Fix-xiehda tieghu®, Karl Vella Petroni, General Manager tas-socjeta” attrici, kien
spjega li fis-17 ta” Mejju 2017, il-konvenut Deniss Kalatsov kien mar fil-hanut taghhom,
u nforma lir-rapprezentant tas-socjeta” attrici li kellu kumpless ta™ bini f"Malta, u ried
jistalli sistemi ta™ airconditioning fih. Ix-xhud ikkomunika mieghu I-ghada, u fit-18 ta’
Mejju 2017 mar jara l-post f’San Pawl il-Bahar. Iltaga’ mal-konvenut fuq il-post, u urieh
fejn ried iwahhal il-units. Ix-xhud qgal li I-konvenut kellmu dagslikieku I-kumpless kien
tieghu. Talbu b’kollox 15-il unit, u wieghdu li jekk jaghtih prezz tajjeb, jixtri minghand
is-socjeta’ attrici unit iehor ghad-dar tieghu. Ix-xhud baghatlu stima, u Kalatsov
accettaha, u talab li jhallas b’erba’ ¢ekkijiet post-dated. Ix-xhud accetta. Kalatsov talab
ukoll li jixtri hames washing machines, u dawn kienu konsenjati lilu. Sakemm wasal
biex jissarraf l-ewwel cekk, is-soc¢jeta” attrici Kienet ikkonsenjatlu u wahhlitlu diga’ xi
airconditioning units, tliecta jew erba’. Meta mbaghad i¢-cekk ma ssarrafx, ix-xoghol

wagaf. Lahaq hallas €1,000 depozitu fi flus kontanti.

In kontroezami, ix-xhud qal li kienet issemmiet Oleg Limited, li Kalatsov kien
identifika bhala kumpanija tieghu. L-istima harget f’isem Deniss Kalatsov
personalment,u ghas-socjeta attrici hu u Oleg Limited kienu I-istess haga. I¢-cekk kien
ta’ Oleg Limited®, pero” x-xhud gal li gatt ma ltaga’ ma’ ebda rapprezentant iehor ta’
Oleg Limited.

Chris Vella Petroni, prodott mill-istess soc¢jeta’ attrici, xehed li huwa mpjegat
mas-socjeta” attrici. Lil Deniss Kalatsov kien kellmu biex iwahhallu l-airconditioning
units li xtara minghand is-so¢jeta” attrici. L-ewwel unit li twahhallu kien fl-appartament

privat tieghu fil-Mosta, u mbaghad twahhlu zewg airconditioning units ohra f’kumpless

Z Ara nota pprezentata fid-29 ta” Mejju 2018
® Ara xiehda, 27.2.2018, fol. 45 sa 47
*Fol. 51

f’San Pawl il-Bahar. Ix-xhud qal li f’dan il-kumpless kien hemm in-nies li ntalbu johorgu
I-flus ghall-airconditioning units, u filfatt rahom jghaddu I-flus lil Kalatsov. Waqt li
kienu ged iwahhlu t-tieni unit, kien hemm persuna li galtilhom li Kalatsov kien biss
inkwilin hemm, u li ma kienx awtorizzat jaghti struzzjonijiet. Dik I-istess persuna, li
kienet ged taghmel xoghlijiet ta” manutenzjoni fil-blokk, galtilhom li s-sistema tad-dawl
ma kinetx tiflah ghal dawk il-units kollha. Minhabba f’hekk, ix-xhud ¢empel lil Kalatsov
u nfurmah li kien ser jiegaf mix-xoghol fug ordni tas-sid. Kalatsov kellu jghaddilhom
¢ekk, li ghaddihulhom granet wara, pero- ma ssarrafx. Minhabba f’hekk, ix-xoghlijiet

twaqgfu. Kalatsov wieghed diversi drabi li kien ser ihallas, pero” baga’ ma hallasx.

Ikkunsidra li:

Mill-provi mressga quddiem it-Tribunal, jirrizulta li Oleg Limited ittransigiet
mas-soc¢jeta” attrici, hallset is-somma mitluba b’din il-kawza, u Xi spejjez ohra, ghas-
saldu, u ma hallsitx ukoll I-ispejjez tal-kawza. Kif tipprovdi I-ligi stess, fl-art. 1725
tal-Kodi¢i Civili, it-transazzjoni ghandha sahha ta’ sentenza bejn il-partijiet dwar il-
kwistjoni tranzatta, u ghalhekk f’dan il-kaz is-socjeta” attrici giet irrinunzjat ghal
kwalunkwe jedd jew pretensjoni ulterjuri kontra Oleg Limited (“a saldu ta’ kull

pretensjoni ofira li KnK Airconditioners jista™ jkollha kontra Oleg Limited ™).

Kwantu ghall-konvenut I-iehor Deniss Kalatsov, it-Tribunal fehem li kien dan il-
konvenut Kalatsov li dahal f’relazzjoni mas-socjeta” attrici, minghajr ma ¢cara li kien ged
jikkuntratta ghan-nom ta’ Oleg Limited. Dan issostnieh I-istess Oleg Limited, li tghid i
I-konvenut ma kienx awtorizzat jidhol f’din il-kuntrattazzjoni ghan-nom u fl-interess
taghha.

Irrizulta mill-provi li din il-kawza saret mehtiega ghaliex is-socjeta” attrici
baqghet ma thallsitx ta” dak li bieghet u kkonsenjat, fuq talba tal-konvenut Deniss
Kalatsov li, b’mod mill-aktar ambigwu, ipprezenta ruhu bhala klijent, filwaqt 1i semma’

wkoll lil Oleg Limited, minghajr ma ¢cara f’liema kapacita™ Kien ged jidher, u b’liema

° Dok. VA

awtorita’ kellu jikkuntratta f’isem Oleg Limited. Minnaha taghha, il-mistogsija li jrid
jiddetermina t-Tribunal, illum, ghalhekk hija jekk it-talba attrici ghall-hlas tal-ispejjez tal-

kawza tirrizultax pruvata fil-konfront tal-konvenut Deniss Kalatsov.

Din il-kwistjoni giet trattata b’reqqa fis-sentenza M.C.F. Company Limited vs

Charles Buhagiar et®. 11-Qorti f°dik is-sentenza ppuntwalizzat li:

1) huwa principju generali li, f*gieh is-sikurezza tan-negozju guridiku, meta wiehed
jaghmel ftehim, ikun jaf sewwa I-identita tal-persuna li tkun gieghda tobbliga ruhha lejh,
jew li jkun gieghed jobbliga ruhu lejha.’

(2 hija haga minn ewl id-dinja illi bniedem jikkuntratta ghalih innifsu u kull min
jidhol fi ftehim ikun gustifikat jassumi, kemm ghas-serhan il-mohh tieghu, kemm ghas-
sigurta tal-operazzjonijiet kummercjali, li jkun gieghed jiftichem mal-persuna li tkun
dahlet fil-ftehim mieghu u mhux ma’ haddiehor. Hemm ukoll il-prin¢ipju sagrosant li 1-
kuntratti jridu jsiru in bona fede u hadd m’ghandu jkun sorpriz b’allegazzjoni fiergha li

minflok ma’ Kaju, huwa jkun ikkuntratta ma’ Sempronju.

(3) biex persuna li tidhol f’kuntratt torbot lil haddiehor li tkun gieghda tirrapprezenta, din
trid taghmilha ¢ara mal-parti |-ohra li qed tagixxi f’isem haddiehor, u turi lill-parti |-ohra,
b’mod car l-identita taghha; dak li I-Taljani jsejhulha spendita del nome, jew il-
contemplatio domini.® Il-mandat irid jintwera jew espressament inkella ghall-ingas
b’mod li I-parti l-ohra tkun ragonevolment taf li tkun qed tikkuntratta ma’ persuna li tkun
qieghda tidher ghal haddiehor.’ Fl-assenza ta turija espli¢ita, huwa necessarju u fl-istess
hin bizzejjed “un comportamento del rappresentante che, per univocita e concludenzia,
sia idoneo a portare a conoscenza dell altro contraente di diligenzia media™"® - hekk

imsejha contemplatio domini per facta concludentia. “In conseguenza la rappresentanza

® Prim’ Awla, per Imh. Mintoff, 15.6.2016

" Betti, Teoria generale del negozio giuridico, 574; Roppo, Il Contratto 275; Qorti tal-Kassazzjoni Taljana

08.02.1985, n. 987, £°Giur.it., 1985, 1,1,1482.

® Vincenzo Roppo, Trattato del Contratto, 2006, Vol |, Formazione, pagna 761.

® Frank Cilia noe. vs. Charles Scicluna (Cit Nru 1337/90/JDC), de¢iza mill-Qorti tal- Kummere fis-27 ta’
April 1992; Philip Galea Souchet vs. Michael Falla, Appell Kummer¢jali, 4 ta~ Mejju, 1973; Frank Cilia
noe vs. Charles Scicluna deciza fis-27 ta” April, 1992, Qorti tal-Kummer¢, (Vol LXXVL.iv.673); Avukat

Dottor Keith Bonnici noe vs. Mark Grima deciza fit-30 ta” April, 1992 ,Vol. LXXVI iv 677.

19 Qorti tal-Kassazzjoni Taljana, 20.10.2003, n. 15691, Mass. For. It. 2003



Talba Nru.: 431/2017PA - 27.06-2018

puo essere dedotta — oltre che da una dichiarazione espressa — da ogni altro elemento da

cui risulti in modo inequivoco che [’attivita del soggetto si svolga in attuazione di un

potere rappresentativo a lui conferito. ™

Fl-istess sentenza, il-Qorti kompliet tghid li ‘meta persuna tallega li agixxiet f’isem
haddiehor, il-piz tal-prova jaqa’ fugha: “Ladarba rrizulta li [-ordni saret mill-
konvenut sta ghall-istess konvenut [i jipprova li meta ghamel [-ordni ma
ghamilhiex f’ismu personalment izda ghamilha ghal xi haddiehor. Jekk din il-
prova ma ssirx ghas-sodisfazzjon tal-Qorti jsegwi li I-konvenut ikun tenut
responsabbli personalment ghall-konsegwenzi kollha li jiskaturixxu mill-istess

ordni li ghamel. "’

Wara li qgies il-provi kollha mressqa f’din il-kawza, u l-principji legali u

gurisprudenzjali fug elenkati, it-Tribunal jidhirlu li, b’ekwita” skond il-ligi, I-ispejjez ta’

din il-kawza ghandhom jithallsu mill-konvenut Deniss Kalatsov, minhabba li nagas meta

ma weriex lis-socjeta” attrici, fil-mument tal-kuntrattazzjoni, li kien debitament

awtorizzat minn Oleg Limited biex jikkuntratta f’isimha, u li filfatt kien qed jaghmel dan.

Ghaldagstant, ghar-ragunijiet fug moghtija, dan it-Tribunal jagta” u jiddeciedi din

il-kawza billi, filwaqt li jastjeni milli jiehu konjizzjoni ulterjuri tat-talba fil-mertu,

jiddisponi mit-talba ghall-hlas tal-ispejjez billi jikkundanna lill-konvenut Deniss Kalatsov

ihallas I-ispejjez kollha ta” din il-kawza.

Avukat Phyllis Aquilina LL.M. (Lond.), LL.D.

